
MOZZJONI GĦAL RIŻOLUZZJONI TAL-PARLAMENT EWROPEW

dwar l-istrateġija għar-reġjun tal-Atlantiku fil-qafas tal-politika ta’ koeżjoni tal-Unjoni
(2011/2310(INI))

Il-Parlament Ewropew,

– wara li kkunsidra l-Artikolu 225 tat-Trattat dwar il-Funzjonament tal-Unjoni Ewropea,

– wara li kkunsidra l-Komunikazzjoni tal-Kummissjoni lill-Parlament Ewropew, lill-
Kunsill, lill-Kumitat Ekonomiku u Soċjali Ewropew u lill-Kumitat tar-Reġjuni intitolata 
“Niżviluppaw Strateġija Marittima għaż-Żona tal-Oċean Atlantiku” (COM(2009)0782 
finali),

– wara li kkunsidra l-konklużjonijiet adottati mill-Kunsill fl-14 ta’ Ġunju 2010 dwar l-
Istrateġija tal-Unjoni Ewropea għaż-Żona tal-Oċean Atlantiku,

– wara li kkunsidra l-istrateġija tal-Unjoni Ewropea għar-reġjun tal-Baħar Baltiku u l-
istrateġija għar-reġjun tad-Danubju,

– wara li kkunsidra r-Riżoluzzjoni tiegħu tal-9 ta’ Marzu 2011 dwar l-istrateġija tal-UE 
għar-reġjun tal-Atlantiku1,

– wara li kkunsidra l-opinjoni tal-Kumitat Ekonomiku u Soċjali Ewropew dwar il-
komunikazzjoni tal-Kummissjoni intitolata  "Niżviluppaw Strateġija Marittima għaż-Żona 
tal-Oċean Atlantiku" (ECO/306),

– wara li kkunsidra l-opinjoni tal-Kumitat tar-Reġjuni dwar il-komunikazzjoni tal-
Kummissjoni intitolata "Niżviluppaw Strateġija Marittima għaż-Żona tal-Oċean 
Atlantiku" (ECO/306),

– wara li kkunsidra l-Artikolu 48 tar-Regoli ta' Proċedura tiegħu,

– wara li kkunsidra r-rapport tal-Kumitat għall-Iżvilupp Reġjonali u l-opinjoni tal-Kumitat 
għat-Trasport u t-Turiżmu (A7-0000/2012),

A. billi ż-żona tal-Oċean Atlantiku hija kkaratterizzata minn diversi karatteristiċi li jeħtieġu 
reazzjonijiet politiċi fuq skala Ewropea:

- hija żona marittima dinamika 
- hija żona b’ambjent marittimu vulnerabbli 
- hija żona li tagħti l-aċċess min-naħa tal-Punent tal-Unjoni 
- hija żona periferali fi ħdan l-Unjoni;

B. billi strateġija makroreġjonali tkun partikolarment adattata għaż-żona tal-Oċean Atlantiku;

                                               
1 testi adottati, P7_TA(2011)0089

C. billi l-istrateġija għandha tindirizza r-reġjuni Ewropej kollha li jmissu mal-Oċean 
Atlantiku, inklużi ż-żoni ta’ mal-kosta tal-Kanal Ingliż u tal-Baħar Irlandiż, ir-reġjuni l-
aktar imbiegħda u l-pajjiżi u t-territorji extra-Ewropej;

Politika ta' ppjanar spazjali għall-Atlantiku

1. Jixtieq li l-istrateġija tkun imfassla bħala politika għall-ġestjoni tat-territorji marittimi u 
fuq l-art fir-reġjuni tal-Atlantiku;

2. Jitlob għall-ħolqien ta’ struttura permanenti ta’ ppjanar spazjali marittimu fuq livell 
spazjali tal-Atlantiku sabiex tiġi kkoordinata l-ġestjoni tal-affarijiet marittimi skont loġika 
intersettorjali u transnazzjonali;

3. Iqis li hemm bżonn ta’ azzjoni qawwija sabiex jiġu mħarsa l-bilanċ ambjentali u l-
bijodiversità u biex titnaqqas il-marka tal-karbonju fl-Atlantiku;

4. Iqis li s-sajd għandu jkollu rwol ċentrali fil-politiki għall-ġestjoni tat-territorji marittimi; 

5. Jitlob għal titjib fil-kapaċitajiet ta’ prevenzjoni u ta’ ġestjoni tar-riskji fl-Atlantiku 
f’każijiet ta’ xi aċċidenti fuq il-baħar jew fuq l-art, ta’ katastrofi naturali jew ta’ attivitajiet 
kriminali; 

6. iqis li d-dimensjoni territorjali tal-istrateġija hija essenzjali u għandha tindirizza l-għoti 
tal-aċċess għar-reġjuni tal-Atlantiku, l-interkonnessjoni tan-netwerks tat-trasport, tal-
enerġija u tal-informazzjoni, l-iżvilupp taż-żoni rurali u urbani tat-territorju intern kif 
ukoll it-tisħiħ tar-rabtiet bejn l-art u l-baħar;

7. Huwa tal-opinjoni li l-awtostradi tal-baħar jippermettu l-aċċess għar-reġjuni tal-Atlantiku, 
it-tisħiħ fl-iskambji kummerċjali, li tingħata spinta l-attività ekonomika tal-portijiet, id-
dinamizzazzjoni tat-turiżmu u t-tnaqqis fl-emissjonijiet tas-CO2;  jitlob li dawn ikunu 
eliġibbli għal appoġġ tal-Faċilità Nikkollegaw l-Ewropa;

8. Iqis essenzjali li jkun hemm titjib fil-kollegament tar-reġjuni tal-Atlantiku mal-bqija tal-
Ewropa permezz tal-investimenti fl-infrastruttura tat-trasport skont loġika multimodali;

9. Jinsisti fuq l-importanza ekonomika u territorjali tal-portijiet u huwa tal-opinjoni li l-
eżistenza ta’ kollegamenti permezz tal-ferrovija u tax-xmajjar mat-territorju intern 
tagħhom hija kundizzjoni fundamentali tal-kompetittività tagħhom;

10. Jiddispjaċih min-nuqqas ta’ kuritur tat-trasport fl-Atlantiku fil-proposti tal-Kummissjoni 
marbuta man-netwerk ċentrali tan-netwerks trans-Ewropej tat-trasport u jiddispjaċih li ftit 
huma l-portijiet fl-Atlantiku li ġew proposti f’dan in-netwerk ċentrali;

Politika Industrijali għall-Oċean Atlantiku

11. Jixtieq li l-istrateġija tkun tappoġġja l-kompettitvità tas-setturi ekonomiċi dinamiċi fir-
reġjuni tal-Atlantiku permezz ta' politika industrijali adattata; iqis f'dan ir-rigward li l-
investimenti mis-settur privat għandhom jiġu appoġġjati mill-awtoritajiet pubbliċi fl-
oqsma tar-riċerka u tal-iżvilupp, tal-innovazzjoni, tal-iżvilupp ta' klusters u s-segwitu 

għall-SMEs;

12. Iqis li l-istrateġija għandha tinkoraġġixxi r-riċerka marittima sabiex ittejjeb l-għarfien 
xjentifiku fil-qasam marittimu, tistimola l-innovazzjoni fl-industriji marittimi u tippermetti 
użu sostenibbli tar-riżorsi marittimi;

13. Iqis li l-istrateġija għandha tinkludi dimensjoni soċjali ambizzjuża sabiex tiffavorixxi t-
taħriġ u l-aċċess għaż-żgħażagħ għax-xogħlijiet marbuta mal-baħar;

14. Jenfasizza li l-enerġija marittima rinnovabbli hija settur industrijali tal-ġejjieni li 
jippermetti l-mitigazzjoni tat-tibdil fil-klima u d-dipendenza enerġetika tal-Unjoni; Ifakkar 
li ż-żoni tal-Oċean Atlantiku huma partikolarment adatti għall-iżvilupp ta’ dawn it-tipi ta' 
enerġija u jqis li hemm bżonn ta’ appoġġ pubbliku biex jakkumpanja l-investiment privat 
f'dawn it-teknoloġiji; 

15. Jenfasizza l-importanza strateġika tat-trasport marittimu fuq in-naħa tal-oċean Atlantiku; 
Jitlob lill-Kummissjoni sabiex tipproponi miżuri għas-simplifikazzjoni tal-burokrazija 
żejda fil-portijiet;

16. Ifakkar fil-piż ekonomiku tal-industriji marittimi fir-reġjuni tal-Atlantiku, b’mod 
partikolari l-industrija tal-bini tal-bastimenti; Jitlob lill-Kummissjoni sabiex terġa’ tniedi l-
inizjattiva LeaderSHIP2012 sabiex issaħħaħ il-kompettitività f’dan is-settur fil-kuntest tal-
kompetizzjoni internazzjonali;

17. Jinsisti fuq l-importanza tas-sajd u l-akkwakultura fir-reġjuni tal-Atlantiku u huwa favur 
appoġġ pubbliku għat-tiġdid u l-modernizzazzjoni tal-bastimenti tas-sajd; 

18. Jinsisti fuq ir-rwol tat-turiżmu fir-reġjuni tal-Atlantiku u b’mod partikolari fuq il-potenzjal 
importanti ta’ żvilupp tas-settur nawtiku;  

19. Jenfasizza l-ġid ta' qiegħ il-baħar fl-Oċean Atlantiku u jqis li l-istrateġija għandha 
tiffaċilita l-esplorazzjoni u l-isfruttament b'mod sostenibbli;

Pjan ta’ Azzjoni għall-2014-2020

20. Jitlob lill-Kummissjoni sabiex tipproponi pjan ta’ azzjoni sabiex timplimenta l-istrateġija 
mill-2014; 

21. Jenfasizza li l-pjan ta’ azzjoni se juża l-finanzjamenti Ewropej eżistenti, mingħajr ma 
joħloq strumenti baġitarji ġodda;

22. Jitlob sabiex il-pjan ta' azzjoni għall-politika reġjonali jingħaqad mal-politika marittima 
integrata tal-Unjoni; Huwa tal-opinjoni li jeħtieġ li jiġu ffaċilitati s-sinerġiji ma’ politiki 
oħrajn Ewropej fil-qasam tar-riċerka u tal-innovazzjoni, tat-trasport, tal-ambjent, tal-
enerġija, tas-sajd u tal-kooperazzjoni internazzjonali;

23. Iqis li l-objettivi tematiċi proposti għall-perjodu ta’ ppjanar li jmiss ta’ programmazzjoni 
tal-fondi strutturali għandhom ikunu l-qafas tal-pjan ta’ azzjoni minħabba li dawn 
jiggwidaw l-investimenti tal-fondi; Jinsisti fuq l-objettivi ta’ “tisħiħ tar-riċerka, l-iżvilupp 

teknoloġiku u l-innovazzjoni”, “it-tisħiħ tal-kompetittività tal-SMEs”, “l-appoġġ tat-
tranżizzjoni lejn ekonomija b'livell baxx ta' emissjonijiet ta' karbonju" u "il-promozzjoni 
ta' trasport sostenibbli u u t-tneħħija ta' toroq li jagħlqu f'netwerks infrastrutturali 
kruċjali”;

24. Jitlob għall-introduzzjoni ta’ allokazzjoni vinkolanti tal-programmi operazzjonali sabiex 
jikkonċentraw fuq il-prijoritajiet tal-istrateġiji makroreġjonali biex jiżguraw l-aħjar 
koordinazzjoni possibbli tal-objettivi u tal-mezzi;  

25. Jistieden lill-awtoritajiet nazzjonali, reġjonali u lokali sabiex ifittxu bejn il-politiki 
tagħhom u l-prijoritajiet tal-pjan ta' azzjoni; 

26. Jitlob għall-implimentazzjoni ta’ pjattaforma ta’ ġestjoni tal-pjan ta’ azzjoni li toffri punt 
uniku ta’ servizz għall-benefiċjarji u tiffavorixxi l-koordinazzjoni bejn id-diversi 
awtoritajiet responsabbli mill-ġestjoni tal-fondi; 

27. Jitlob lill-President tiegħu sabiex jgħaddi din ir-riżoluzzjoni lill-Kummissjoni u lill-
Kunsill kif ukoll lill-Kumitat tar-Reġjuni u lill-Kumitat Ekonomiku u Soċjali Ewropew.

MEMORANDUM TA' SPJEGAZZJONI

Il-kuntest politiku

F’reazzjoni għat-talbiet politiċi tal-Kunsill u tal-Parlament favur strateġija għaż-żona tal-
Oċean Atlantiku, fil-21 ta’ Novembru 2011, il-Kummissjoni ppubblikat komunikazzjoni 
intitolata  Niddefinixxu Strateġija Marittima għaż-Żona tal-Oċean Atlantiku.

Fl-2012 u l-2013, l-imsieħba pubbliċi u privati taż-żona tal-Oċean Atlantiku se jkunu involuti 
fit-tfassil ta' pjan ta' azzjoni li jipproponi azzjonijiet speċifiċi. L-Istrateġija mbagħad se tiġi 
mnedija fl-2014 u se tibbenefika minn finanzjamenti Ewropej, nazzjonali u reġjonali. L-għan 
ta’ dan ir-rapport huwa dak li jitfasslu proposti konkreti li jiddefinixxu l-prijoritajiet politiċi 
tal-pjan ta' azzjoni.

Strateġija politika Ewropea meħtieġa għaż-żona tal-Oċean Atlantiku

Iż-żona tal-Oċeean Atlantiku hija karatterizzata minn bosta karatteristiċi speċifiċi: 
 Hija żona marittima dinamika minħabba l-enerġija marittima rinovabbli, it-trasport 

marittimu, l-industriji marittimi, it-turiżmu u s-sajd. 
 Hija żona b’ambjent marittimu vulnerabbli, u li għandu bżonn jiġi ppreservat.
 Hija żona li tagħti aċċess min-naħa tal-Punent tal-Unjoni u li b’hekk tokkupa 

pożizzjoni strateġika fl-Ewropa.
 Hija spazju periferali fi ħdan l-Unjoni Ewropea, u dan iqajjem il-kwistjoni tal-

iżolament u l-kollegament tiegħu mal-bqija tal-Ewropa.

Dawn il-problemi jmorru lil hinn mill-fruntieri nazzjonali u jeħtieġu reazzjonijiet politiċi fuq 
l-iskala li tkopri n-naħa tal-Oċean Atlantiku.

Ir-rapport jixtieq li l-Istrateġija għaż-Żona tal-Oċean Atlantiku tieħu s-sura ta' strateġija 
makroreġjonali sabiex tiffavorixxi s-sinerġiji bejn id-diversi strumenti u d-diversi livelli ta' 
azzjoni involuti fil-politika ta' ppjanar spazjali. Il-loġika makroreġjonali se tippermetti wkoll 
l-inklużjoni tal-partijiet interessati fil-qasam (is-settur privat, l-awtoritajiet pubbliċi u lokali, l-
organizzazzjonijiet tas-soċjetà ċivili) fid-definizzjoni u l-implimentazzjoni tal-objettivi tal-
Istrateġija. 

Prijoritajiet tal-Istrateġija

Ir-rapport jitlob li l-Istrateġija tkun strutturata madwar żewġ temi :
 l-iżvilupp ta’ żoni marittimi u territorjali u l-iżvilupp tal-interfaċċja bejn l-art u l-baħar

it-tisħiħ tan-nisġa ekonmika tar-reġjuni tal-Atlantiku permezz ta' politika industrijali adattata 
għall-karatteristiċi speċifiċi tagħhom.
Politika ta' ppjanar taż-Żona tal-Oċean Atlantiku

L-Istrateġija għandha tinkoraġixxi użu sostenibbli taż-Żona tal-Atlantiku permezz ta’ ġestjoni 
koordinata tal-attivitajiet umani kollha li għandhom impatt fuq l-ambjent marittimu. Hemm 
bżonn ta’ azzjoni b’saħħitha sabiex jiġi ssalvagwardjat il-bilanċ ambjentali u l-bijodiversità u 
biex inaqqas il-marka tal-karbonju.

l-Istrateġija se jkollha wkoll ittejjeb il-kapaċitajiet ta' prevenzjoni u ta' ġestjoni tar-riskji fl-
Atlantiku, b'mod partikolari f'każijiet ta' inċidenti, ta' diżastri naturali u ta' attivitajiet 
kriminali. Dan għandu jsir permezz tat-titjib fil-koordinazzjoni tal-imsieħba fil-qasam tas-
sigurtà u tas-sorveljanza marittima u ta' protezzjoni ċivili.

Dawn l-aspetti marittimi għandhom jiġu kkomplementati u msaħħa minn miżuri fil-qasam tal-
koeżjoni territorjali. L-Istrateġija b’hekk se tikkontribwixxi għall-ftuħ taż-żoni tal-Oċean 
Atlantiku, għall-interkonnessjoni tan-netwerks tat-trasport, tal-enerġija u tal-informazzjoni, 
għall-iżvilupp taż-żoni rurali u urbani tat-territorju intern kif ukoll għall-intensifikazzjoni tal-
konnessjonjiet bejn l-art u l-baħar. Ir-rapport jirrakkomanda b’mod partikolari l-iżvilupp ta’ 
awtostradi tal-baħar u ta’ infrastrutturi tat-trasport li jikkollegaw iż-żoni tal-Atlantiku mal-
bqija tal-Ewropa.

Politika Industrijali għall-Oċean Atlantiku

L-Istrateġija għandha tappoġġja l-kompetittività tas-setturi ekonomiċi dinamiċi fir-reġjuni tal-
Atlantiku. L-investimenti fis-settur privat  għalhekk se jiġu akkompanjati mill-awtoritajiet 
pubbliċi fid-diversi livelli ta’ deċiżjoni fl-oqsma tar-riċerka/l-iżvilupp, l-innovazzjoni, it-
taħriġ professjonali, l-iżvilupp tal-klusters u l–investiment tal-SMEs.

Ir-rapport jidentifika l-oqsma prinċipali li jibnu l-istruttura ekomomika taż-żona tal-Atlantiku 
u li għandhom jitqiesu mill-Istrateġija:

 l-enerġija marittima rinnovabbli, 
 it-trasport marittimu u s-servizzi portwarji
 l-industriji marittimi, b’mod partikolari l-industrija tal-bini tal-bastimenti
 is-sajd u l-akkwakultura
 it-turiżmu kostali u t-tbaħħir

L-implimentazzjoni tal-Istrateġija

L-Istrateġija se tindirizza r-reġjuni kollha Ewropej li jmissu mal-Oċean atlantiku, inklużi ż-
żoni ta’ mal-kosta tal-Kanal Ingliż u tal-Baħar Irlandiż, ir-reġjuni ultraperiferiċi u l-pajjiżi u t-
territorji extra-Ewropej; Se tiżviluppa wkoll azzjonijiet fil-qasam tal-kooperazzjoni 
internazzjonali. 

L-Istrateġija se tassoċja d-diversi msieħba kkonċernati, b'mod partikolari l-Istati Membri, l-
awtoritajiet pubbliċi reġjonali u lokali u l-organizzazzjonijiet tas-soċjetà ċivili u tas-settur 
privat. Hi se tiġi implimentata mill-2014 u se tkun ikkoordinata mal-qafas finanzjarju 
multiannwali li jmiss fl-għamla ta’ pjan ta’ azzjoni.

Il-fondi strutturali u l-politika marittima integrata se jkunu l-pedament ta’ dan il-pjan ta’ 
azzjoni. Jeħtieġ ukoll li tiġu ffaċilitati s-sinerġiji mal-politiki l-oħrajn tal-Unjoni Ewropea (ir-
riċerka, l-enerġija, l-ambjent, is-sajd, il-kooperazzjoni internazzjonali) u mal-politiki tal-Istati 
Membri u tal-awtoritajiet reġjonali u lokali.

L-istrateġija għandha tipprova tuża aħjar il-finanzjamenti Ewropej eżistenti, mingħajr ma 
toħloq strumenti baġitarji ġodda. Dan isir billi l-politika eżistenti jiġu diretti b’mod aħjar, fis-

setturi kollha, lejn temi marbuta mal-Oċean Atlantiku. B’hekk ir-rapport jitlob l-introduzzjoni, 
għall-perjodu li jmiss ta' programmazzjoni tal-fondi strutturali, ta’ allokazzjoni vinkolanti tal-
programmi operazzjonali sabiex jikkonċentraw fuq il-prijoritajiet tal-istrateġiji makroreġjonali 
li jikkonċernawhom. 

L-istruttura tal-pjan ta’ azzjoni

Il-pjan ta’ azzjoni tal-Istrateġija se jiġi elaborat fl-2012 fil-qafas tal-Forum dwar l-Atlantiku 
ffinanzjat minn azzjoni preparatorja tal-Parlament. Il-partijiet interessati kollha se jkunu 
involuti f’dawn ix-xogħlijiet. Il-Parlament, irrappreżentat mir-rapporteur tiegħu se jkollu rwol 
ewlieni.

Ir-rapporteur jipproponi li l-pjan ta’ azzjoni jiġi organizzat skont l-istruttura li ġejja:

-I- L-għoti tal-aċċess lir-reġjuni Atlantiċi
 (a) L-iżvilupp tal-awtostradi tal-baħar u tat-trasport marittimu sostenibbli
 (b) Il-Kollegament taż-żona tal-Oċean Atlantiku mal-bqija tal-Ewropa
 (c) It-tisħiħ tar-rabta bejn il-baħar u l-art

-II- L-appoġġ tal-kompetittività tal-oqsma industrijali fiż-żona tal-Oċean Atlantiku
 (a) Is-sostenn tar-riċerka/l-iżvilupp u l-innovazzjoni marittima
 (b) L-appoġġ tal-investimenti mill-impriżi, speċjalment tal-SMEs
 (c) L-inkoraġġiment tat-taħriġ professjonali u l-aċċess għaż-żgħażagħ għal 

xogħlijiet relatati mal-baħar
 (d) Il-promozzjoni tal-iżvilupp ta’ klusters marittimi
 (e) Il-possibilità ta’ użu sostenibbli tar-riżorsi naturali tal-ambjent marittimu

-III- Il-ħarsien tal-ambjent taż-żona tal-Atlantiku
 (a) Il-preservazzjoni tal-bijodiversità tal-baħar u tal-pajsaġġi
 (b) It-tnaqqis tal-marka tal-karbonju
 (c) It-titjib fl-għarfien xjentifiku tal-ambjent tal-baħar

-IV- Ir-reazzjoni għal theddidiet u għal sitwazzjonijiet ta’ emerġenza
 (a) Il-faċilitazzjoni tal-iskambji tal-informazzjoni fil-qasam tas-sigurtà u tas-

sorveljanza marittima u tal-osservazzjoni tal-ambjent marittimu
 (b) Il-koordinazzjoni tal-isforzi fil-qasam tal-protezzjoni ċivili
 (c) Il-ġlieda b’mod konġunt kontra l-kriminalità u l-attivitajiet illegali

Fil-kuntest tat-tfassil tal-pjan ta’ azzjoni, ir-rapporteur iqis li l-azzjonijiet li ġejjin huma 
eżempji interessanti ta’ prattika tajba li għandhom jiggwidaw ir-riflessjoni tal-imsieħba:

ISEM QASAM OBJETTIV
ATCLUSTERS klusters 

industrijali
l-inkoraġġiment tal-kooperazzjoni tal-klusters industrijali fiż-żona tal-oċean 
Atlantiku sabiex jiġi ffaċilitat l-iżvilupp tagħhom

SEAS-ERA riċerka il-koordinazzjoni ta’ diversi programmi ta’ riċerka tal-baħar fil-qafas taż-Żona 
Ewropea għar-Riċerka (twettiq ta’ pjan ta’ riċerka tal-baħar għal-baċir tal-
Atlantiku)

KIMERAA riżorsi tal-baħar l-iżvilupp ta’ niċċi ta’ eċċellenza fl-ekonomija marittima billi jinħolqu punti ta’ 

kollegament bejn l-għarfien xjentifiku  u l-imprizi fl-oqsma tar-riżorsi tal-baħar
MARINE KIC riżorsi tal-baħar tiġi introdotta pjattaforma ta’ riċerka, ta’ taħriġ u ta’ innovazzjoni li tippermetti 

użu sostenibbli tar-riżorsi tal-baħar 
MARMED riżorsi tal-baħar il-valorizzazzjoni tar-riżorsi tal-baħar għal użu bijomediku, f'kollaborazzjoni mal-

industrija
AUXNAVALIA industrija tal-bini 

tal-bastimenti
it-titjib tal-kompetittività tal-industrija awżiljarja tas-settur tal-bini tal-bastimenti 
permezz tal-inkoraġġiment tat-trasferiment tat-teknoloġiji

PROPOSSE transport 
marittimu

il-promozzjoni tat-trasport marittimu fuq distanza qasira bħala alternattiva għall-
mezzi oħra ta’ trasport tal-merkanzija

Waterborne 
Technology 
Platform

trasport marittimu jitqajjem djalogu permanenti fuq diversi livelli bejn is-settur privat u l-awtoritajiet 
pubbliċi sabiex tiġi ddefinita starteġija industrijali għat-trasport marittimu (fil-
qasam tar-riċerka/l-iżvilupp, it-taħriġ, ir-rispett tar-regoli soċjali u ambjentali)

MAREN enerġijia mill-
baħar rinnovabbli

jiġi faċilitat l-aċċess tal-industrija għar-riżultati ta’ riċerka ta’ kwalità fil-qasam 
tal-enerġija mill-baħar rinovabbli

ENERGYMARE enerġija mill-baħar 
rinnovabbli

jitwaqqaf netwerk ta’ kooperazzjoni transnazzjonali għall-promozzjoni u l-
iżvilupp tal-enerġija mill-baħar rinovabbli, speċjalment permezz tal-ittestjar ta’ 
prototipi sperimentali

ATLANTIC 
POWER

enerġija mill-baħar 
rinnovabbli

jiġu identifikati niċeċ tas-suq ġodda u jiġu ddefiniti pjanijiet ta’ taħriġ adatti għall-
bżonnijiet tas-settur tal-enerġija mill-baħar rinnovabbli

ARCOPOLPLUS tniġġiż tal-baħar tittejjeb is-sigurtà marittima u l-kapaċità ta’ tħejjija u ta’ intervenzjoni tar-reġjuni 
tal-Oċean Atlantiku kontra t-tniġġiż tal-kosti minħabba l-idrokarburi u s-sustanzi 
tossiċi

ANCORIM riskji kostali jitwaqqaf netwerk ta’ skambju tal-għarfien u ta’ prattiki tajba sabiex jittejbu l-
kapaċitajiet ta’ ġestjoni tar-riskji marbuta mal-kosta (l-urbanizzazzjoni, l-erożjoni 
tal-kosta, tniġġiż, eċċ.)

DURATINET infrastrutturi tat-
trasport

jinħoloq netwerk ta’ eċċellenza sabiex jippromwovi s-sigurtà, is-sostenibbiltà u d-
dewmien matul iż-żmien tal-infrastruttura ta' trasport fiż-żona tal-Oċean Atlantiku

BATTERIE infrastrutturi tat-
trasport

tittejjeb l-effikaċja tal-katini loġistiċi multimodali, speċjalment l-interkonnessjoni 
effikaċi bejn in-netwerks tat-trasport intermodali

START trasport jiġu ffaċilitati l-vjaġġi bi trasport kollettiv fiż-żoni tal-Atlantiku permezz ta' 
intermodalità mtejba u informazzjoni iktar ċara mal-punti ta' aċċess tar-reġjun 
(ajruporti, portijiet, punti ta' skambju ferrovjarju)

CFA-EFFIPLAT trasport ferrovjarju jinħoloq netwerk transnazzjonali magħmul minn amministrazzjonijiet pubbliċi u 
operaturi ferrovjarji, loġistiċi u portwarji pubbliċi u privati involuti fit-titjib tat-
trasport ferrovjarju u intermodali fil-kuritur Atlantiku tal-merkanzija

MARLEANET taħriġ marittimu 
professjonali

jitwaqqaf netwerk ta’ ċentri ta’ taħriġ marittimi professjonali fiż-żona tal-oċean 
Atlantiku

PRESPO sajd il-promozzjoni tas-sajd artiġjanali sostenibbli li jikkontribwixxi għaż-żamma tal-
impjiegi fis-settur tas-sajd u għad-dinamiżmu taż-żoni ta' mal-kosta

CLIMATLANTIC marka tal-karbonju l-iżvilupp ta’ strateġiji ta’ tnaqqis tal-marka tal-karbonju fuq livell lokali u 
reġjonali 

NEA2 attivitajiet ta’ 
tbaħħir

jiġi permess għal-iżvilupp sostenibbli u kkoordinat tas-settur tat-tbaħħir fir-reġjuni 
tal-Atlantiku (attivitajiet, marini, industrija, kummerċ u servizzi) billi tissaħħaħ il-
kooperazzjoni fil-qasam ekonomiku, ambjentali u soċjali


